
GOUVÈNÈ CUOMO ANONSE SEREMONI “TOPPING OFF” ALBANY CAPITAL 
CENTER 

 
Seremoni ki Make Etap Majè nan Konstwiksyon Nouvo Sant Konvansyon nan 

Santrevil Albany 
 
 
Gouvènè Andrew M. Cuomo te anonse jodi a seremoni “topping off” nouvo sant Albany 
Capital Center a, ki make achèvman faz konstwiksyon metalik nouvo sant konvansyon 
nan santrevil Albany an. Kòmanse depi nan travay chantye nan mwa Mas 2015, plis 
pase 120 travayè nan konstwiksyon te anplwaye pou konstwi etablisman modèn sa. 
Gentan genyen 18 evènman, ke yo estime ki pral jenere $300,000 dola revni, ki rezève 
plas deja nan etablisman lè li ouvri an 2017. 
 
“Nouvo sant Albany Capital Center a pral jwe yon wòl kle pou ede transfòme Rejyon 
Kapital la pou’l vin yonn nan meyè destinasyon pou gwo evènman ak konferans yo, 
atire vizitè, epi favorize devlopman ekonomi lokal la,” Gouvènè Cuomo te deklare. 
“Nou kounya a yon pa pi pre objektif pou nou genyen yon sant konvansyon nan 
santrevil Albany an ki merite vil kapital Empire State la.” 
 
Administre pa SMG, sant Albany Capital Center a pral ofri espas evènman soti 1,000 
pou rive 50,000 pye kare, epi akomode ant 10 a 5,000 moun. Nan posede 22,500 pye 
kare espas pou ekspoze/sal pou danse, sis sal reyinon ki mezire 9,200 pye kare, ak yon 
espas pou fonksyon preyalab ki mezire 13,500 pye kare, etablisman an bay vizitè yo tou 
aksè a ekipman modèn ki gen ladan yo tou kwizin kantin konplè, yon gam ekipman 
odio/vizyèl/limyè konplè, ak yon pakin sou plas ki gen twa etaj, ansanm ak yon 
koneksyon wout dirèk ak sant Times Union Center a. 
 
“Sant Albany Capital Center a fè pati angajman Gouvènè Cuomo an pou li pote plis lavi 
nan santrevil yo atravè Rejyon Nò New York lan,” se sa Kathy Hochul, ki se Lyetnan 
Gouvènè, te deklare. “Antan ke yon episant pou touris ak evènman tout anvègi, nou pa 
sèlman ap kreye travay, men tou nou ap ouvri pòt pou nouvo vizitè yo ka desann nan 
otèl nou yo, manje nan restoran nou yo epi achte nan makèt nou yo, sa ki pral 
benefisye tout rejyon an.” 
 
Howard Zemsky, Prezidan, CEO & Komisè Devlopman Empire State, te deklare, 
“Seremoni ‘topping off’ jounen jodi a fè nou vin a yon pa pi pre an plis objektif nou pou 
fin konplete sant Capital Center a, ki pral yon konpozan enpòtan nan revitalizasyon 
santrevil Albany an k’ap kontinye an. Anba lidèchip Gouvènè Cuomo, leta te envesti dè 
milya dola pou ka devlope ekonomi rejyonal yo, epi favorize kreyasyon travay nan chak 



kwen nan eta a, epi nou enpasyan wè nouvo opòtinite ekonomik enpòtan yo ke sant 
Albany Capital Center a pral jenere.” 
 
RoAnn Destito, ki se Komisè Biwo Sèvis Jeneral Eta New York, te deklare, “OGS 
te administre pandan dè dekad sant Empire State Plaza Convention Center an, epi nou 
konnen ki efè finansye enpòtan atire plis touris nan zòn sa genyen sou kominote a. 
Gouvènè Cuomo te fè de devlopman ekonomik lan yonn nan priyorite prensipal li, epi 
sant Capital Center a se yon pafè ekzanp de sa. Nou ka espere rezilta ki ekselan pou 
Rejyon Kapital lè etablisman sa pral ouvri lòt ane, epi lè nou rive eksplwate kapasite 
espas li genyen an, sant Empire State Plaza Convention Center lan, ak sant Times 
Union Center nan yon konvansyon laj epi fleksib ak espas pou reyinyon.” 
 
Gavin Donohue, ki se Prezidan Otorite Sant Konvansyon Albany, te deklare, 
“Evènman jodi a make yon etap enpòtan nan faz konstwiksyon ekselan pwojè sa . Apre 
li fin ouvri nan mwa Mas 2017, Albany ak Rejyon Kapital pral benefisye anpil de espas 
reyinyon sa lè li pral pote biznis ak touris nan zòn nan epi jenere kwasans.” 
 
Senatè Neil Breslin te deklare, “Albany sou wout devlope epi seremoni ‘topping off’ 
sant Albany Capital Center a se yon lòt prèv de reyalite sa. Yon fwa li fin konplete, sant 
konvansyon Albany an pral ede kontinye transfòmasyon Vil Kapital eta nou an epi bay 
plis travay ki peye, ekipman klas mondyal, epi ankouraje plis envestisman ak kwasans ti 
biznis yo. Mwen aplodi Gouvènè an, administrasyon li an, SMG, Otorite Albany 
Convention Center yo ak tout lòt ofisyèl yo te chwazi yo, ki te travay san relach pou 
asire ke pwojè sa ap avanse epi vin yon siksè.” 
 
Patricia Fahy, ki se Manm Asanble, te deklare, “Yon sant konvansyon modèn nan kè 
santrevil Albany an se yon pwojè transfòmatif ki pral favorize kwasans ekonomik epi 
atire plis vizitè nan Vil Kapital New York. Antan ke yon moun k’ap viv epi trabay Albany, 
mwen enpasyan wè sant Albany Capital Center a fin konplete ak revitalizasyon li pral 
pote nan zòn nan. Mwen aplodi Gouvènè Cuomo pou vizyon li nan envesti nan nwayo 
rejyon nou an avèk pwojè sa.” 
 
John T. McDonald III, ki se Manm Asanble, te deklare, “Faz eksitan sa fè nou vin a 
yon pa pi pre objektif pou nou ouvri sant Albany Capital Center a. Depi nan kòmansman 
konstwiksyon an jiskaske li ouvri an Mas, nouvo sant konvasyon an kontinye ogmante 
ekonomi rejyon nou an nan pote dè santèn travay nan zòn nan, nan atire vizitè nan 
biznis ak restoran lokal nou yo, epi fè vil kapital la vin yonn nan meyè destinasyon 
touristik. Antan ke yonn nan manm Otorite Albany Convention Center yo, mwen fyè 
dèske mwen te sipòte pwopozisyon sa depi kòmansman li, epi mwen enpasyan wè 
anpil opòtinite yo ke sant lan pral pote nan Rejyon Kapital nan ane k’ap vini la yo.” 
 
Daniel P. McCoy, ki se Chèf Ekzekitif Konte Albany, te deklare, “Jodi a se yon jou 
pou nou rasanble ansanm pou selebre renesans vil Albany ak konte an ki ap kontinye. 
Seremoni “topping off” lan make yon lòt etap enpòtan nan pwogrè sant Albany Capital 
Center pliske yo poze dènye grenn pout lan. Mwen kontan dèske konte a te jwe yon wòl 
enpòtan nan konstwi sant Albany Capital Center an, epi pwojè sa, ansanm ak 
amelyorasyon yo nan sant Times Union Center an, pral met Albany an valè kòm yo 
destinasyon touristik ak amizman pou ane k’ap vini la yo. Mwen rekòmande ACCA, 



divès linyon yo ansanm ak tout lòt patnè ki enplike yo pou yo travay pou reyalize pwojè 
sa.” 
 
Kathy M. Sheehan, ki se Majistra Albany, te deklare, “Seremoni “topping off” lan 
jounen jodi a se yon gwo siy pwogrè nan Vil Albany. Mwen remèsye Gouvènè Cuomo 
ak tout ekip li a pou lidèchip li sou yon pwojè pwisan ki pral gen efè espektakilè enpòtan 
sou travay yo, touris, ak ekonomi lokal la.” 
 
Seremoni “topping off” se yon tradisyon abityèl ki gen ladan’l yon ti pye bwa vèt ke yo 
kole nan yon pout 30 pye long ke apre yo rale monte anlè gras a èd moun k’ap travay 
ak metal yo ak yon gwo gri. 
 
Apwopo SMG: 
Fonde an 1977, SMG bay sèvis jesyon bay plis pase 230 etablisman asanble piblik ki 
gen pami yo tou sant konvansyon ak ekspozisyon yo, arèn yo, stad yo, teyat yo, sant 
pèfòmans atistik yo, etablisman kavalye yo, sant syantifik yo, ak plizyè lòt espas 
reyinyon. Ak etablisman ki atravè tout mond lan, SMG jere plis pase 14.4 milyon pye 
kare espas ekspozisyon ak plis pase 1.75 milyon chèz ki pou espò ak amizman yo. 
Antan ke lidè endistri global ki rekonèt, SMG bay sèvis jesyon espas reyinyon yo, vant, 
piblisite, planifikasyon evènman ak pwogramasyon, konstwiksyon ak konsiltasyon plan 
kay, ak sèvis pre-ouvèti pou etablisman de referans yo tankou McCormick Place & 
Soldier Field nan Chicago, Moscone Convention Center nan San Francisco, Houston’s 
Reliant Park ak Mercedes-Benz Superdome. SMG ofri tou sèvis manje ak bwason 
atravè konsesyon li yo, kantin ak divizyon ki pou evènman espesyal yo, SAVOR, ki 
aktyèlman ap bay sèvis nan plis pase 100 kont nan mond lan. Pou plis enfòmasyon, 
vizite www.smgworld.com. 

